
lI-Pulizija
VS
George Attard

Iben Disma, imwieled Pieta’ fit-23 ta’ Lulju, 1973 u detentur tal-karta tal-identita’ numru
393973(M)

[llum 23 ta’ Ottubru, 2018,

11-Qorti,

Rat |-akkuzi dedotti kontra I-appellant George Attard quddiem il-Qorti tal-Magistrati (Malta):
Talli nhar is-26 ta' Jannar, 2015 u zminijiet precedenti gewwa r-razzett bl-isem ‘Pickless Farm' li

jinstab fil-limiti ta' Haz-Zabbar u f'dawn il-gzejjer, b'diversi atti maghmulin minnu ukoll jekk fi

zminijiet differenti izda maghmula b'rizoluzzjoni wahda:

1. Aktar talli fl-istess data, hin lok u ¢irkostanzi, nagas li jahzen demel tal-bhejjem go 'manure
storage clamp’ bi li tkun koperta u ma tippermettix carcir, u li tkun konnessa ma’ fossa bi ksur tal-
artikolu 5(3) tal-L.S. 504.108 tal-ligijiet ta" Malta.



2. Talli ukoll nagas milli jammetti u jhallas il-multa mposta mid-drettorat tal-Agrikultura f'ittra
mibghuta fl-20 t' Ottubru, 2015 u fis-26 ta' Jannar, 2015 u dan bi ksur tal-artikolu 20(8) tal-L.S.
504.108.

Rat is-sentenza tal-Qorti tal-Magistrati (Malta) tal-1 ta> Gunju, 2016 fejn il-Qorti wara li rat ir-
regolamenti 5(3) u 20(8) tal-L.S. 504.108 tal-Ligijict ta’ Malta, il-Qorti sabet lill-imputat George
Attard hati ta’ 1-ewwel akkuza u ghaldagstant kkundannatu ghal tmien mitt ewro (€800) multa
filwagqt li ma sabitux hati tat-tieni akkuza u ghaldagstant illiberatu minnha.

I1-Qorti fissret fi kliem car il-portata ta’ din is-sentenza lill-imputat.

Rat ir-rikors tal-appellanti George Attard minnu pprezentat fl-10 ta’ Gunju, 2016 fejn talab lil din
il-Qorti joghgobha tirriforma s-sentenza appellata tal-1 ta' Gunju, 2016 billi filwaqt i
tikkonferrnha fejn sabet lill-esponent mhux hati tat-tieni akkuza, tilliberah ukoll mill-ewwel

akkuza u konsegwentement tilliberah minn kull imputazzjoni u htija.

Rat l-aggravji tal-appellanti u cioe":-

L-esponent kjarament jagbel mas-sentenza in kwantu sabitu mhux hati tat-tieni akkuza. Huwa ma
giex mitlub jammetti u jhallas il-multa imposta f'ittri mibghuta fl-20 ta' Ottubru, 2014 u fis-26 ta'
Jannar, 2015. L-unika ittra fl-atti li tidher li mponiet multa hija dik datata 15 ta' April, 2015 u hija
indirizzata lil Pickless Farm Ltd. Ghalhekk I-Ewwel Qorti ghamlet sew meta Iliberat lill-esponent

minn din l-akkuza.

Dwar l-ewwel akkuza pero, l-esponent kellu jigi liberat ukoll. Ibda biex mill-provi prodotti
jirrizulta li I-farm li dwaru saret |-ispezzjoni huwa proprjeta’ ta' Pickless Farm Limited. L-istatut
ta’' din il-kumpannija ma giex esebit u ma saret ebda prova dwar id-diretturi jew ir-rapprezentanza

taghha. Anzi jidher li I-persuna responsabbli kienet ¢ertu John Vella.

Inoltre l-akkuza tirreferi ghad-data tas-26 ta' Jannar, 2015 zminijiet precedenti, meta b1-ittra tas-

26 ta' Jannar, 2015 ir-riferenza kienet ghall-ispezzjoni tal-20 ta' Ottubru, 2014 u dak in-nhar i1-



kumpannija Pickless Limited kienet inghatat zmien sabiex tikkonforma ruhha. Ir-reat mhuwiex
kostitwit bin-nuqgas ta' konformita’, izda bin-nuqgqgas 1i jittiehdu I-passi mitluba sabiex fi zmien
ragonevoli min ikun responsabbli jikkonforma ruhu mal-ordni. Ir-reat semmai gie kostitwit bl-
ittra tal-15 ta' April, 2015 izda 1-akkuza li suppost kellha tkun bazata fuq din I-ittra kienet wahda

konfuza u mhux sostenibbli.

L-artikolu 5(3) tal-L.S. 504.108 jipprovdi li "Demel tal-bhejjem ghandu jigi mahzun go manure
storage clamp li tkun koperta u ma tippermettix carcir, u li tkun konnessa ma' fossa." Din id-
dispozizzjoni kulma ged tghid huwa kif jigi mahzun id-demel tal-bhejjem, izda ma timponix li din

il-hazna bilfors trid issir fuq il-post fejn hemm I-annimali. Fiha nnifisha ma tikkostitwix reat.

Rat I-atti kollha tal-kawza.

Semghet it-trattazzjoni tal-partijiet.

Rat il-fedina penali aggornata tal-appellant ezebita mill-prosekuzzjoni fug ordni tal-Qorti.

Ikkunsidrat,

I1li din hija kawza sommarja u peress li x-xhieda ma gietx rekordjata u wisq anqas traskritta din

il-Qorti kellha terga’ tisma’ x-xhieda mill-gdid.

Din il-Qorti ser tghaddi biex tezamina x-xhieda li xehdu quddiem din il-Qorti:

Ix-xhud Philip Camilleri li jkopri r-rwol ta’ scientific officer jispjega li fl-inspection li kienet saret
fl-20 ta’ Ottubru, 2014 huwa kien innota li ma kienx hemm demmiela imsagqfa konnessa ma’
fossa u certifikata minn Perit kif tirrikjedi 1-ligi. Huma kienu kellmu 1-appellant u iktar tard wara
li kienu baghtulu I-ittra ta’ twissija indirizzata lil PICKLESS FARM LTD u |-karta tal-identita’
tal-appellant datata 20 t’Ottubru, fl-indirizz JoJo Farm, Triq il-Kapuccini, Haz-Zabbar, l-istess
appellant permezz tal-Perit tieghu Hector Zammit infurmhom li ghandu bini bla permess u b hekk

huwa ristrett li jibni I-fossa biex ikun konformi mal-ligi.



Jessica Fenech xehdet li tiftakar 1i wara li kien ir¢ieva l-ittra minghandhom George Attard kien
¢empel u galilhom li peress li kellu enforcement min-naha tal-MEPA ma setax jaghmel ix-xoghol
mitlub . Ir-razzett kien ghadu mgabbad mad-dranagg dirett u ma kellux facilitajiet biex jahzen id-
demel fuq ir-razzett, in oltre, |-fossa kellha tkun ¢ertifikata minn Perit li ma taghmilx minhabba 1-
water table. Fit-telefonata hija spjegatlu li jkollhom bzonn 1-inforazzjoni li kien ged jghidilha bil-
miktub u infatti kien baghat ittra lil Dr Justin Zahra id-Direttur , il-Perit tieghu Hector Zammit.
Huwa baga’ ma tax indikazzjoni dwar il-mizuri li kien ser jiehu minhabba n-nugqgasijiet u I-Bord

qabel 1i kellha tinhareg 1-ittra ghal penali.

Ix-xhud Frankie Caruana xehed li kien involut ghax parti mill-objective reason group li huwa
grupp intern li jezamina kazijiet fejn ikun hemm nuqqasijiet li jirrigwardaw il-Ligi Sussidjarja tan-
nitrati. Huma kienu kellmu I-appellant biex jirranga s-sitwazzjoni tieghu ghax ir-razzett ma kellux
I-istrutturi necessarji biex ikun jista’ jzomm id-demel. Huwa jaghmel referenza ghall-ittra tal-Perit
li kienu réevew ghan-nom tal-appellant u jghid 1i kienu anke hadu parir legali dwar kazijiet simili

bhal tal-appellant u I-parir kien biex ikomplu bil-procedura peress li 1-hsara kienet qed issir.

Chris Debono fix-xhieda tieghu spjega li l-involviment tieghu kien fl-objective reason group u
peress li I-Pickless Farm ma kellux kemm id-demmiela u I-fossa u cioe” mhux konformi mal-ligi.
Meta gie ezaminat il-kaz nnotaw li l-appellant ma kien ta ebda ‘road map’ ¢ara kif ser jirranga s-

sitwazzjoni tar-razzett u ghalhekk komplew bl-azzjoni.

Henriette Putzulu ukoll tghid li I-involviment taghha kien fl-objective reason group bejn Awwissu
tal-2014 sa Ottubru tal-2015 fejn kienu jevalwaw il-kazijiet kollha li kienu jigu quddiem id-
direttorat. Hija tkompli tikkonferma li I-appellant ma kellux kemm id-demmiela u I-fossa. Inoltre,
id-dranagg kien imgabbad mad-dranagg pubbliku. A bazi tar-rapporti li saru mill-ispetturi kienu
nhargu l-ittri ta’ twissija u peress li ma kienx aderixxa mal-rikjesti tad-direttorat gie deciz li
jinhargu I-ittri tal-penali. Inoltre, meta mistogsija mid-difiza rigward l-isem tar-razzett hija
tikkonferma li r-razzett kien jismu Jojo Farm u jissejjah ukoll Pickless Farm Ltd u I-informazzjoni

rigward George Attard ngabet minn registru tal-bdiewa.



Xehed ukoll id-Direttur Dr Justin Zahra fejn huwa kkonferma I-firma tieghu fuq is-segwenti

dokumenti esebiti :

A folio 8 Hija I-kwerela li tintbghat lill-Pulizija mid-Direttorat tal-Agrikoltura wara li jkun gie
ezawrit il-process ta’ ittri ta’ twissija .Din hija datata 26 ta’ Mejju, 2015;

A folio 9-hija l-istess dokument, iffirmata minnu u kif ukoll bil-lista tal-ufficjali li jkunu trattaw
il-kaz u jistghu jissejjhu bhala xhieda.

A folio 26 Ittra ta’ twissija datata 20 t’Ottubru, 2014

Huwa jfiehem il-proc¢edura interna kif isiru l-ispezzjonijiet u jghid li ikun ittella kampjun minn
gor-registru ta’ bdiewa , rziezet jew ogsma registrati jew f” kazijiet ohra ikun hemm ilment u dan
jigi investigat. L-ufficjali jaghmlu zjara fuq il-post flimkien mal-bidwi u I-ispetturi ihejju r-rapport
sabiex ssir analizi biex wiehed jara jekk hemmx kollox skont il-ligi. Wara dan ir-rapport jaghmlu
kuntatt mal-bidwi jew rahhal u jinfurmawh bin-nuqqasijiet li jrid jirranga biex ikun konformi.
Wara ftit ta’ zmien terga ssir spezzjoni ohra u jekk l-affarijiet ma jkunux trangaw tintbghat 1-ewwel

ittra ta’ twissija li tfehmu n-nuqqasijiet u li ghandu terminu biex jaghmilhom.

F’ dan il-kaz I-appellant ma kellux fossa li tilga I-hmieg tal-majjali u kien imgabbad direttament

mad-dranagg pubbliku.

Meta mistoqsi ghal konnotati li hemm fl-ittra ta’ twissija huwa jispjega li 1-ghazla fejn imorru
jaghmlu 1-ispezzjoni ssir minn go database fejn ikun hemm ir-registrazzjonijiet li jkunu ghamlu 1-

bdiewa. ‘ll-Pickless Farm Ltd kien gieghed registrat ghalih b’karta tal-identita’ tas-sur George

Attard , fuq indirizz Jojo Farm, Triq il-Kapucéini Zabbar in oltre hemm ukoll registrazzjoni tas-

Sur George Attard bi profile ID ghalih bl-istess indirizz.’

A folio 23 hemm it-tieni ittra ta’ twissija u a folio 21 hija ittra minghand il-Perit tal-appellant fejn
Jispjega li r-razzett ghandu xi problema mal-MEPA ghax hemm enforcement action fuq parti ohra
tar-razzett li qeghda zzommu milli jkun jista’ jirranga s-sitwazzjoni. Minhabba din ir-raguni dan

il-kaz gie riferut lil objective reason board.



A folio 18 hemm l-ittra ta’ penali finali i hija datata 15 t’April, 2015 1i tintbghat meta wara li

jkunu taw l-opportunita’ il bidwi xorta ma jkunux waslu.

Id-difiza stagsiet lil Dr Justin Zahra kif jikkonfermaw minhu d-direttur f’kaz ta’ kumpanija u huwa
stgarr li jidhlu fil-website tar-registru tal-kumpaniji, pero’ huwa xoghol 1i normalment taghmel 1-
iskrivana, ma jiftakarx min ghamilha u ma ghandux rekord taghha. Meta mistogsi I-ghala huwa
indirizza l-ittri ‘Pickless Farm Ltd , JoJo Farm, Triq il-Kapucéini Zabbar spjega li fis-sistema
Pickless Farm Ltd ghandha profile ID 27296 u hija registrata fuq I-indirizz JoJo Farm, Triq il-
Kapuccini, Zabbar u umbghad hemm ukoll profile id ta’ George Attard 27654 li ghandu |-istess..’

Fl-ewwel Aggravju l-appellant ged jghid li ma gietx imressqa I-prova dwar minhu id-direttur u
jsemmi ¢ertu John Vella u mhux 1-appellant. Huwa tassew minnu li ma hemm ebda dokument fl-
atti li juri minhu d-direttur tal-Pickless Farm pero’ meta r¢ieva l-ittra I-appellant mill-ewwel
¢empel lid-dipartiment u konsegwentement baghat 1-ittra mill-Perit tieghu li ma jistax jirranga n-

nuqqasijiet fil-propjeta’ minhabba li ghandu enforcement fuq I-art.

Li kieku l-appellant ma kellux interess jew ma kienx responsabbli ghall-Pickless Farm Ltd ma
kienx ser jogqghod kemm icempel jew jqabbad Perit biex jibghat l-ittra li tinsab fil-process lid-
dipartiment. Inoltre, I-istess direttur Dr Justin Zahra jixhed li I-informazzjoni dwar ir-razzett
tinkiseb minn registru li jkunu regsitraw fiha l-bdiewa, u li ghalkemm ma kienx hemm prezentat
fl-atti t-tfittxija li tkun saret mid-dipartiment fil-website tar-registru tal-kumpaniji , hija xi haga li

ssir regolarment.

Fir-rigward tal-isem ‘John Vella’ li jinsab f’dokument fil-process, u cioe lejn I-ahhar tal-inspection
report , I-istess direttur meta mistogsi mid-difiza jghid li I-isem kien zball ‘typing error’ u l-isem

John Vella ma ghandu x’jaqsam xejn mal-kaz.

L-appellant mal-ewwel wera interess meta rc¢ieva l-ittra minghand id-direttorat, n-numru tal-karta
tal-identita’ tal-appellant huwa konsistenti f’kull ittra u ghal dawn ir-ragunijiet din il-Qorti tinsab

sodisfatta li I-ittri u l-akkuzi nhargu tajjeb.

Ghaldagstant dan 1-aggravju mhux qged jigi milqugh.



Bhala tieni aggravju l-appellant jikkwota L-artikolu 5(3) tal-L.S. 504.108 u jargumenta li d-
dispozizzjoni tipprovdi kif ghandu jigi mahzun id-demel tal-bhejjem pero’ m’hemmx ghalfejn issir

fuq il-post fejn hemm I-annimali u din ma tikkostitwix reat.

[li dan jikkostitwixxi reat ghax hija imposta mill-ligi u matul I-ispezzjoni dan ir-rekwizit ma kienx
hemm. L-appellant fl-ebda hin ma ta indikazzjoni li ser jirranga n-nuqqasijiet tieghu billi jipprovdi
post alternattiv ghal hazna tad-demel jew ghal komunikazzjoni alternattiva tal-fossa anzi talab lil
Perit tieghu biex jibghat ittra lid-Direttorat fejn jinfurmhom li peress li ghandu enforcement fuq I-
art ma jistax jirranga s-sitwazzjoni. Illi huwa kien nghata cans biex jirranga u I-objective reason
board kompliet tmexxi bil-pro¢eduri minhabba li 1-istess appellant ma infurmax id-direttorat kif

ser jaghmel biex ma tkomplix issir il-hsara. Ghaldagstant dan l-aggravju mhux qed jigi milqugh.

Ghaldagstant, ghal dawn ir-ragunijiet din il-Qorti ged tichad l-appell ta’ George Attard u

tikkonferma s-sentenza appellata.



